
Sud Bosne i Hercegovine

Суд Босне и Хецеговине

Broj: S1 3 Iž 049333 24 Iž



                         

Sarajevo, 12.09.2024.godine                                                                                                                                                                                                      

Sud Bosne i Hercegovine u Sarajevu, u vijeću Apelacionog odijeljenja sastavljenom od sudija Mirsade Džindo, kao predsjednika vijeća, Zvjezdane Antonović i Redžiba Begića, kao članova vijeća, odlučujući o žalbi političke stranke Hrvatska Republikanska stranka, sa sjedištem u Mostaru, ul. Nikole Šubića Zrinskog 13, koju zastupa predsjednik stranke Slaven Raguž, izjavljenoj protiv Odluke Centralne izborne komisije Bosne i Hercegovine broj: 05-1-07-5-1883/24 od 06.09.2024. godine, o utvrđivanju odgovornosti za vođenje preuranjene izborne kampanje, u nejavnoj sjednici, održanoj dana 12.09.2022. godine, donio je

R J E Š E N J E

Žalba se odbija.

O b r a z l o ž e n j e

Odlukom Centralne izborne komisije Bosne i Hercegovine, broj i datum navedeni u uvodu, i to stavom 1. utvrđeno je da je politička stranka Hrvatska Republikanska stranka odgovorna što je putem društvene mreže Facebook vodila izbornu kampanju u periodu preuranjene izborne kampanje, čime je prekršila pravila ponašanja u izbornom periodu iz člana 7.1 Izbornog zakona BiH, pa joj je na osnovu člana 6.7 stav 2. tačka 1) Izbornog zakona BiH i primjenom člana 19.9 stav 1. tačka 3) i stav 2. Izbornog zakona BiH, izrečena novčana kazna u iznosu od 3.000,00 KM (tri hiljade konvertibilnih maraka). Stavom 2. je određeno da će se novčana kazna uplatiti u roku od 8 dana na račun Ministarstva finansija i trezora BiH. Stavom 3. je naloženo ovoj političkoj stranci da sa društvene mreže Facebook (Facebook stranica „Hrvatska republikanska stranka-Žepče“) narednog dana od dana pravosnažnosti ukloni spornu objavu od 28.06.2024. godine za koju je Centralna izborna komisija BiH izrekla novčanu kaznu, te da sve pristalice i kandidate ove političke stranke za predstojeće Lokalne izbore 2024. godine, obavijestiti da su dužni da se suzdrže od javnog oglašavanja i vođenja izborne kampanje u elektronskim, online i štampanim medijima i putem društvenih mreža ili bilo kojeg oblika javnog oglašavanja kampanje prije zvaničnog početka izborne kampanje. 
Protiv navedene odluke Centralne izborne komisije (u daljem tekstu CIK BiH) žalitelj je blagovremeno izjavio žalbu zbog bitnih povreda pravila postupka, nepotpuno i pogrešno utvrđenog činjeničnog stanja, te pogrešne primjene materijalnog prava. Navodi da u konkretnom slučaju ne postoji mogućnost da se predmetna prijava ocijeni kao inicijativa za pokretanje i vođenje postupka po službenoj dužnosti jer je podneseni prigovor neblagovremen i podnesen od neovlaštenoig lica. Dalje ističe da sporna predmetna objava nije objavljena na službenim internet stranicama političkog subjekta nego na Facebook profilu osobe koja nije bila upućena u procedure i pravila izborne kampanje, i da je po saznanju za prigovor zatraženo da se sporna objava ukloni. Stoga je nalog CIK BiH za njeno uklanjanje bezpredmetan. Smatra da je utvrđena novčana kazna od 3.000,00 KM drakonska u odnosu na benignu objavu. Predlaže da se žalba uvaži, pobijana odluka ukine i obustavi postupak utvrđivanja odgovornosti. 
U odgovoru na žalbu Centralna izborna komisija Bosne i Hercegovine je predložila da se žalba odbije kao neosnovana.  

Žalba nije osnovana.
Iz stanja spisa proizlazi da je CIK BiH dana 26.07.2024. godine putem e-maila boljesutra@yahoo.com zaprimila prijavu sa dokazima koji se odnosi na kršenje odredbe člana 7.1 i člana 16.4 stav 3. Izbornog zakona BiH ("Službeni glasnik BiH ', br. 23/01, 7/02, 9/02, 20/02. 25/02. 4/04, 20/04, 25/05. 52/05. 65/05. 77/05. 11/06. 24/06. 32/07. 33/08, 37/08, 32/10. 18/13. 7/14. 31/16. 41/20. 38/22. 51/22, 67/22 i 24/24), u kojoj je navedeno da je žalitelj vodio preuranjenu i plaćenu izbornu kampanju na način da je na Facebook tranici „Hrvatska Republikanska stranka-Žepče“ u objavi od 28.06.2024. godine iznijet politički program javnosti za predstojeće Lokalne izbore 2024. godine.
Navedni podnesak CIK BiH je cijenila kao inicijativu za pokretanje i vođenje postupka po službenoj dužnosti u smislu odredbe člana 6.2 stav 2. Izbornog zakona koju je dostavila žalitelju na izjašnjenje. Žalitelj je u izjašnjenju naveo da je s obzirom da je prijava podnesena 26.07.2024. godine, a da je prema navodima podnosioca prijave sporni tekst objavljen dana 28.06.2024. godine, ista prijava neblagovremena jer je rok za podnošenje prigovora 72 sata.
Odredbom člana 7.1 Izbornog zakona BiH je propisano da u periodu preuranjene izborne kampanje zabranjeno je vođenje izborne kampanje u elektronskim, onlajn i štampanim medijima i putem društvenih mreža ili bilo koji oblik javnog oglašavanja kampanje. Ova zabrana ne odnosi se na organiziranje zakonitih zvaničnih skupova organa i događaja političkih subjekata u svrhe koje nisu kampanja.
Nadalje, odredbom člana 9. stav 1. Pravilnika o medijskom predstavljanju i javnom oglašavanju političkih subjekata u izbornom periodu („Službeni glasnik BiH", broj 31/24) propisano je da u periodu preuranjene kampanje političkim subjektima je zabranjen svaki oblik radnje iz kampanje koje preduzimaju politički subjekti u periodu od raspisivanja izbora do perioda zvaničnog početka izborne kampanje. Stavom 2. istog člana propisano je da se zabrana iz stava 1. ovog člana, odnosi na upoznavanje birača i javnosti sa programom i kandidatima političkih subjekata za predstojeće izbore.
              Nakon uvida u kompletan spis, objavu sa društvene mreže Facebook „Hrvatska Republikanska stranka-Žepče“ od dana 28.06.2024. godine sa društvenih mreža Facebook, te cijeneći izjašnjenje žalitelja, pravilno je CIK BiH utvrdila odgovornost političke stranke-žalitelja za kršenje odredbe člana 7.1 Izbornog zakona BiH jer je putem društvene mreže Facebook vodio izbornu kampanju u periodu preuranjene izborne kampanje. 
Suprotno navodima žalitelja, činjenično stanje je potpuno i pravilno utvrđeni i na isto pravilno primjenjen odredbe materijalnog prava. 
Naime, cijeneći sadržaj objave na društvenoj mreži Facebook „ Naglasak političkog programa za naredne lokalne izbore za općinsko vijeće će biti na slijedećim točkama: *Povratak iseljeništva, *Rješavanje stambenog pitanja mladih, *, Vraćanje  časti u posao bavljenja politikom, uz detaljno opisivanje svake stavke programa  i načina na koji će se isti sprovoditi, pravilan zaključak CIK BiH da navedena objava sadrži u svom opisu i sadržaju promociju programa ove političke stranke za predstojeće Lokalne izbore, ko0ja je imala za cilj upoznavanje javnosti i birača sa programom navedene političke stranke. Navedene radnje predstavljaju vođenje izborne kampanje u periodu kada je to zabranjeno jer zvanična izborna kampanja 
Nema osnova prigovor žalitelja da je za učinjeni prekrašaj politička stranka kažnjena drakonskom kaznom. Naime, odredba člana 19.9  stav 1. Izbornog zakona BiH propisuje novčanu kaznu zbog vođenja preuranjene kampanje u rasponu od 3.000,00-30.000,00 KM. Kako je žalitelju izrečena novčana kazna u iznosu od 3.000,00 KM, radi se o minimalnoj kazni propisanoj zakonom, i sa kojom će se postići svrha kažnjavanja. 
Pravilno je CIK BiH žalitelju u skladu sa članom 6.5 Izbornog zakona BiH u cilju daljeg sprječavanja kršenja odredbe Izbornog zakona BiH kojim se zabranjuje vođenje izborne kampanje i javnog oglašavanja u periodu preuranjene kampanje. izrekla i privremenu mjeru naloživši žalitelju, da sa društvene mreže Facebook ukloni spornu objavu od 28.06.2024. godine za koje je Centralna izborna komisija BiH izrekla novčanu kaznu, te da sve pristalice i kandidate ove političke stranke za predstojeće Lokalne izbore 2024. godine, obavijesti da su dužni da se suzdrže od javnog oglašavanja i vođenja izborne kampanje u elektronskim, onlajn i štampanim medijaima i putem društvenih mreća ili bilo kojeg oblika javnog oglašavnja kampanje prije zvaničnog početka izborne kampanje.
Iz svih izloženih razloga ovo vijeće je osporenu odluku, ocijenilo u potpunosti pravilnom i zakonitom, slijedom čega je žalbu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ broj 19/02 do 74/10) valjalo odbiti.                                                                                                                                                              
     Predsjednik vijeća
Sudija

